
SAN MARKOS-EKO MANKOMUNITATEA
MANCOMUNIDAD DE SAN MARCOS

SAN MARKOS MANKOMUNITATEAK
5.000 LOREZ JANTZIKO DITU KALEAK

EZ AL DUZU ORAINDIK
BIRZIKLATZEN?
2AUN NO RECICLASe




Donostian, 2006ko ekainaren 2an.

Mankomunitatea osatzen duten udalerrietako herritarrei
eskainitako kanpaina berria, hiri-hondakinak birziklatzeari
buruzkoa.

Herritarrak hiri-hondakinei buruz kontzientziatzeko eta
sentikortzeko konpromisoaren ondorioz, San Markos
Mankomunitateak kanpaina berri bat ipini du abian, 192.200 ako
aurrekontua duena. Kanpainaren helburu nagusia: zaborra
birziklatuko bada, herritar guztiok zaborra hasieran bertan bereiztu
behar dugula azpimarratzea. Horretarako, ekainaren 2an hasi
eta uztailaren 10era bitartean, irudi itsaskorrak ipiniko dira
kaleetako edukiontzietan (5.000 loretik gora), hondakinak
bereizteko orduan aintzat hartzeko kontuei buruz mezu argi eta
zuzenak emateko. Diseinu erakargarri eta ausarta erabili da
karteletarako: lore baten irudia aukeratu da kanpainan zehar
erabiltzeko diseinatu diren beste ereduak osatzeko. Ekintza hori
beste bi ekintzaren inguruan ariko da. Jarraian deskribatuko
ditugu.

San Markos Mankomunitatearen birziklatze-mailak nabarmen handitu dira azken hamarkadan, eta
dagoeneko Europan maila ertaineko birziklatzea egiten duten herrialdeen pare gaude. Azpimarragarria
da 2.005en % 31,71koa izan zela birziklatze-tasa, alegia, sortutako hiri-hondakinen herena, ia. Zehazki,
45.046 tona bereizi zituzten herritarrek, eta, horri esker, zabortegira bota beharrean birziklatu ahal izan
da zabor hori guztia. Datuak banakatuz gero, esan liteke herritar bakoitzak, batez beste, 50,55 kg
paper/kartoi (2.004en baino 3,63 kg gehiago), 28,72 kg beira (1,32 kg gehiago) eta 12,58 kg ontzi arin
(1,46 kg gehiago) bereizi zituen.

Egiteke dagoena, hala ere, asko da, eta horregatik diogu berriro ere eta etengabe herritar guztiona dela
hondakinen sorrera ekiditeko ardura, eta, hartara, gure etxean sortzen ditugun hondakinak bereiztekoa
ere bai. Nahiz eta, oro har, gure eremuko ia biztanle guztiek (% 98ak) argi asko jakin zer jasotzen den
kaleko edukiontzi bakoitzean! , beharrezko da, puntu honetan, xehetasunei erreparatzea, zeren eta
birziklatzeko zatia zenbat eta txikiagoa izan, ez da hain birziklagarritzat jotzen. Alegia, puska txikiak ez
dira birziklatzera bidaltzen. Biztanle guztiek ere ez dute berdin jokatzen; beraz lehentasunezko bilakatu
da familiakide nahiz etxekide guztiei gogoraraztea zuzen bereizi behar direla hondakinak, ohitura barneratuz
eta mekaniko bihurtu arte. HAU DA GURE LELOA, BIRZIKLATZEARI BURUZ: ZENBAT ETA GEHIAGO,
HOBE

1“Omnibus’ 2005eko azaroa: "Habitosy actitudes de la poblacion Espafiola frente ala separacion y recogida
selectiva'. Euskal Autonomia Erkidegoa.



Horiek dira kanpaina eragin duten gogoetak, eta la elementu hauek dira aipagarrienak:

LOREEK, 5.000TIK GORA, HEDATUKO
1 DUTE BIRZIKLATZEAREN ALDEKO
MEZUA

Gorago azaldutako ideiak azpimarratzearen eta mezua ahalik eta pertsona gehieni iristeko beharrean
hauteman zen edukiontziek eskaintzen zuten aukera, aldi baterako euskarri informatibo moduan .
Mankomunitatearen jardunaren elementu propio batean eta kalean bertan egoteko aukera eskaintzen
zigun ideia horrek, eta gainera zaborra egunero jaitsi beharrari lotuta. Mezuak pertsona gehienengana
iritsiko direla konfiantza dugu nolabait, haien edukiak bereziki zaindu baitira. Mezuetan ikuspegi hauek
integratzea bilatu dugu:

m Diseinu erakargarri eta berria dute kartelek; haien eduki grafikoak lehen ikusian transmititzen
du birziklatzeko beharra eta modua; egia bilakatzen du irudi batek mila hitzek baino gehiago
balio duela dioen esaera.

B Deigarri izateko adinako tamaina dute kartelek (30 x 30 c¢m), eta, gainera, San Markos
Mankomunitateko herrietako edukiontzi-eredu guztietarako balio dute.

B Edukiontzi bakoitzerako mezu bereziaren arabera antolatu dira. Alegia: zer utzi behar den, zer
ez den utzi behar, nola utzi behar den utzi beharrekoa eta zer lortzen den utzitako gaietatik.
Eranskailuak ipintzen zaizkien edukiontzi guztietarako garatu dira lau bloke horiek: berdea,
urdina, horia eta betiko zabor bereizi gabearen edukiontzia.

B Gehien azpimarratu diren mezuak oraindik birziklatzen ez duten lagunei zuzendutakoak dira,
baita objektu txikienekin zerikusia dutenak ere. Izan ere, zabor bereizi gabea aztertuta, ikusi
da oraindik sarriegi botatzen direla bertan. Gainera, esan behar da edukiontzi horian biltzen
diren hiru ontzi-motek ere arreta berezia behar dutela, hemen baztertzen den zaborraren
proportzioa beste bietan (urdinean eta berdean) baino handiagoa baita: 2005en % 24,44
baztertu zen.



20 eredu egin dira guztira, eta horietatik 4 basura bereizi gabearen edukiontzirako dira. Lau horietan
zaindu da bereziki jatorrian zaborra bereizten ez dutenak horretan has daitezen animatzeko beharra:

1. Nahi baduzu, gai zara; zatoz, erraza da-eta. Zaborra bereizten ez dutenei zuzenean mintzo.

2. Hondakinak kudeatzen ditugunez, interes berezia dugu ahal den guztia berezi biltzeko, eta
horregatik hau diogu: uste baino gehiago sortzen duzu, txikiak ere badu garrantzia.

3. Birziklatzea guztion kontua da. Eskuz osatutako lore batek iradokitzen digu pertsona
guztiori dagokigula, adina nahiz sexua gorabehera, hondakinak bereiztea, bestela alferrik
galduko liratekeen gaiak berreskuratzearren.

4. Gure zaborretan zer birziklatu asko dago oraindik. Zailena ohitzea da, eta horretarako
borondate apur bat behar da.

POSTER BANATUKO DIRA

2 SUKALDEAN IPINTZEKO 116.000
POSTONTZIETAN.

Edukiontzietan erantsiko diren eredu guztiak bilduko ditu posterrak erdialdean, hartara, sukaldean ipiniz
gero, zer eta nola bereizi kontsultatzeko balioko du. San Markos Mankomunitatea osatzen duten 10
udalerrietako etxe guztietara helaraziko da posterra, postontzian ondo sartzeko behar bezala tolestuta.
Destolesten den aurpegi bakoitzak barruan dagoen mezua, birziklatzeari buruzkoa beti, iradokiko du,
hura ezagutzeko irrika pizteko.

Edukiontzietan ipiniko diren irudi guztiak biltzen ditu kartel-posterrak, eta bertan kontsultatu ahal izango
da edukiontzi bakoitzean zer utzi, zer ez eta nola utzi behar diren eta zetarako den hau guztia. Halaber,
birziklatutako frakzio bakoitzarekin zer lortzen den erakusten da irudietan; esate baterako, ontzietako
aluminioarekin: 40 lata birziklatuta gurpil bat egin daiteke.



TELEBISTAKO 345 IRAGARKI ETA
IRRATIKO 374 IRAGARKI LABUR.

3 KOMUNIKABIDEETAKO PRESENTZIA:

Iragarki horiek ekainaren 5etik uztailaren 2ra bitartera emitituko dira gehien entzuten den orduetan (prime
time). Hondakinak piztu egiten dira telebistako iragarkian teknika deigarri bati esker, eta beren patuan
duten bidegurutzeari begira daude: birziklatu eta bizi berri bat izan, ala bereizi gabeko zaborrera iritsi
eta bertan hil. Ikusleari informazio gehiago ematen zaio, birziklatzearen ondorioz lortzen diren gaiak
erakusten baitzaizkio. Bi bertsio ditu spotak, 25 segundokoa bata eta 30ekoa bestea.

Dramatizazio horren ildotik, irratiz emititzen diren mezuak esandako pertsonifikazio hori dute abiapuntu,
eta hondakinek berek esaten dituzte mezuak. Tokiko hedabideak lehenetsi dira bi kasuetan.

IKERKETA SOZIOLOGIKO BATEK AZTERTUKO
4 DITU MANKOMUNITATEKO BIZTANLEEN
BIRZIKLATZEKO OHITURAK

San Markos Mankomunitatea osatzen duten 10 udalerrietako biztanleek birziklatzearekiko duten jarrera
aztertuko du ikerketak: Alegia: Astigarraga, Donostia, Errenteria, Hernani, Lasarte-Oria, Lezo, Pasaia,
Oiartzun, Usurbil eta Urnietakoek. Helburua, hiri-hondakinen etxeko birziklatze-maila areagotzeko aukerak
balioestea, eta haien ekoizpena gutxitzea. Finean, lan-tresna berri horrek eraginkorrago bilakatuko ditu
gaikako bilketa hobetzeko eta hondakinak gutxitzeko egiten ditugun ahaleginak; esandako helburuak
erdiestearren etorkizunean egiten diren ekintzak ere, areago segmentatuko dira, gainera.

Lekuan bertan egin beharreko lana 2006ko ekainaren 19tik 23ra egingo da, eta 3.437 inkestako lagina
bilduko da. Aztertu beharreko 30 aldagaiak ikertuz, kanpaina honen eraginaz gain, beste zenbait kontu
ere balioetsi nahi da ikerketan: partaidetza-maila, edukiontzi bakoitzean utzi beharreko frakzio-motak
jakinak diren, nork banatzen duen zaborra etxe bakoitzean, jatorrian bereizteko dauden oztopoak, udalerri
bakoitzaren berezitasunak, eta abar.

Irailean argitaratuko dira ikerketaren emaitzak, eta horiek oinarri hartuta Mankomunitate osorako balio
duen tipifikazio bat egingo da, eta beste tipifikazio bana udalerri bakoitzerako.



